
INTRODUCION

Os datos presentados nesta comunicacion son froito dunha
investigacion mais ampla realizada dende o Arquivo de Comunica-
cién do Consello da Cultura Galega. O estudo, ainda aberto, preten-
de debuxar un mapa dos medios de comunicacion galegos a través
da recollida de datos mediante enquisas, a sua catalogacion e a sua
posterior analise. O proxecto comezou en novembro de 2000 coa
elaboracion da base de datos de medios impresos, que precedeu 4 de
medios audiovisuais e que tera continuidade no futuro coa de
medios electrénicos.

METODOLOXIA

A primeira fase do estudo consistiu na elaboracién dunha
base de datos de medios impresos a partir de diferentes técnicas de
recollida de datos e fontes de informacion (bibliotecas, deposito
legal, enquisa, bases de datos na rede...). Tras a conclusion desta
primeira parte da investigacion, os membros do Arquivo iniciamos
a realizacion dun rexistro e catalogacion dos medios audiovisuais
que funcionan actualmente en Galicia. O primeiro paso foi elabo-
rar un censo que incluise todos os medios audiovisuais con sede en
Galicia. A continuacion, construimos un cuestionario axustado as
caracteristicas especificas dos soportes audiovisuais' -radio e tele-
vision-. Neste caso, ademais dos datos xerais solicitados a todos os
medios (enderezo, nome...) e sobre os traballadores, interesaibanos
cofiecer as caracteristicas da stia programacion, equipamentos e
estrutura empresarial’.

1. Incluido no anexo 1 deste relatorio.

2. Nesta comunicacion unicamente nos referiremos as televisions locais por conside-
rar que conforman unha boa plataforma de estudo de cara a profesionalizacion da
comunicacion local, eido fundamental no futuro do xornalismo dunha comunidade
como a galega.

O cuestionario enviduselles a un total de 139 radios e tele-
visions, das cales 59 eran delegacions de radios nacionais, 34
radios locais, 18 delegacions de televisions e 33 televisions locais.
O primeiro contacto cos responsabeis das televisions locais reali-
zouse por correo ordinario, pero obtivose un baixisimo indice de
resposta (5,36%), o que nos obrigou a optar por novas vias de
comunicaciéon. Con reiteradas chamadas telefonicas e, nalgun caso,
co reenvio da enquisa por correo electronico, conseguimos incre-
mentar a porcentaxe de resposta até un 11,5%.

Actualmente ainda estamos a recibir as contestacions a estes
envios a0 mesmo tempo que imos introducindo os datos das
empresas que nolos remiten na base de datos creada para tal efecto.

No ambito das televisions locais obtivemos un indice de
resposta do 27,27%. Polo momento, responderon ao noso cuestio-
nario: Localia Santiago, Localia Ferrol, Localia Pontevedra, Localia
Coruna, Localia Vigo, Localia Telelugo, Televigo La 7, Radio
Television Municipal de Ponteareas e As Marifias TV.

PERFIL DO XORNALISTA

O traballador das televisions locais en Galicia adoita ser un
profesional polivalente, non especializado, que, ademais das tare-
fas propias do redactor, debe desempenar labores de producion,
edicion e mesmo de camara. A escaseza de medios economicos e
tamén a limitacion do horario de programacion destas canles de-
sembocan en situacions laborais precarias, un pouco mais mani-
festas que no resto das empresas de comunicacion.

A media de traballadores destas emisoras é de 15, dato que
convén relativizar xa que esta distorsionado polas cifras achegadas
por duas das televisions -Televigo La 7, Localia Santiago e Telelugo-
con 34, 23 e 20 empregados respectivamente.

A maioria deles son redactores e camaras, mentres que
escasea o persoal técnico especializado como montadores -soa-
mente o 0,6%-, técnicos de son -0,7%- e de iluminacion -unica-
mente en dous casos-. As televisions locais contan cunha media de

sete redactores, seis camaras, un administrativo, un comercial, un
realizador e dous produtores.

A situacion paliase puntualmente cos servizos de produto-
ras que desenvolven e venden o produto audiovisual pechado para
a sua emision por estas canles. Este dato contrasta coa porcentaxe
de producion propia que afirman realizar (unha media dun 60%),
segundo o Censo de televisiones locales editado pola Asociacion para
la Investigacion de Medios de Comunicacién (AIMC) do Estudio
General de Medios (EGM) en outubro de 2002. As emisoras do
grupo Canal 47° (Santiago, Ourense, Pontevedra e Vigo) e deter-
minadas televisions municipais (Tele Mino, Television Municipal
das Pontes e Canal 50 Television Local Guardesa) afirman realizar
0 cento por cento da sua programacion, ainda que no caso do
Grupo Canal 47 non existe unha programacion especifica para
Galicia, senén que reemiten os contidos comuns das emisoras
principais do grupo.

OUTROS ASPECTOS DAS TELEVISIONS LOCAIS

Non obstante, esta vision actual tan pesimista estd enmar-
cada nas caracteristicas xerais das televisions locais.

As tendencias rexistradas durante os ultimos anos neste
eido sinalan o cambio de propiedade -especialmente a concentra-
cion nun gran grupo de comunicacion- e o descenso do ntimero de
emisoras activas. Actualmente existen 33 televisions de ambito
local, cinco menos que no 1995* e catro menos que en 2001.
Dende 1995 desapareceron Television de Tui, TeleValMifor,
Television de Monterroso, Lugovision, Television de Melide e Onda
Lina television. Un dos fitos relevantes neste periodo foi o incre-
mento da presenza no mercado local de Galicia de Pretesa e a cons-

3. O Grupo Canal 47 estda composto por 43 emisoras distribuidas por todo o territo-
rio espariol. Ten a sua orixe na provincia de Sevilla, onde conta con seis canles. Os
sinais de duas destas canles son distribuidos via satélite e son recollidos por 26 e 11
emisoras respectivamente que, pola sta vez, os reemiten na stia zona de cobertura.
Algunhas destas televisions contan con programacion exclusiva a determinadas horas
do dia e planéase que nun futuro todas conten cunha parte propia.

4. ROMAN PORTAS, Mercedes, 1997.

titucion de UTEGA’, a que pertencen actualmente Localia Ponte-
vedra, Localia Compostela, Localia Ferrol, Localia Coruna e Localia
Vigo. Todas elas tefien un convenio de colaboracion con Pretesa,
igual que Telelugo, propiedade de Blanca Garcia Montenegro e José
de Cora. Naceron Ourense Telemino, Televinte Chantada, Ribeira
Sacra e Canal Deza.

PROPIEDADE E FINANCIAMENTO

Destas canles, seis son de propiedade municipal (21,4%) e
as restantes vinte e duas de propiedade privada local ou perten-
centes ao grupo Localia TV. Das nove emisoras das que obtivemos
resposta ao noso cuestionario (un 28,5%), soamente unha delas é
de propiedade publica, duas de propiedade privada local e as
outras seis pertencen ao grupo Localia.

Na maioria dos casos as empresas de titularidade publica
financianse nun 50% a través dos orzamentos municipais e nun
50% a través de publicidade. Pola contra, as de propiedade priva-
da obtefien 0 100% dos seus financiamentos a través da publicida-
de, mentres que unha porcentaxe infima se obtén a partir de alu-
gueiro ou venda dos seus equipos ou produtos (1% en Televigo La
7 e un 10% en Telelugo).

Financiamento das televisions locais

[0 Publicidade
. Venda
D Alugueiro

D Subvencion

Fonte: elaboracion propia.

O volume medio de negocio anual ascende a 257.456
euros. Non obstante, se excluimos as duas emisoras que destacan
polo seu elevado orzamento -Televigo La 7 e Local Telelugo-, a
media reduciriase a 87.784 euros.

5. UTEGA: SER 34%, Prisa 25%, Banco Pastor 11%, Augas de Coruna 5%, Europa TV
1,2%, Xavier Otero 3%, Prensa Ibérica 20% e La Opinion 5%.

Volume de negocio anual

Fonte: elaboracion propia.

EQUIPAMENTOS E NOVAS TECNOLOXIAS

En relacion aos equipamentos, tefien unha media de 5,1
ordenadores, 3 camaras, 0,5 equipos de son e 2,8 equipos de edi-
cion. Na maioria dos casos -4- alugan material de gravacion ou de
edicion -mesmo contratan os servizos de produtoras que fan o tra-
ballo completo de cobertura de acontecementos- a cotio. Isto rea-
firma a hipotese da escaseza de medios materiais e humanos.

A introducién das novas tecnoloxias no eido da television
local € puntual e desigual nas diferentes emisoras. Soamente once
estan presentes en Internet (un 33%), pero todas afirman empre-
gar o correo electrénico como via de contacto co exterior -afirma-
cién comprobada pola sua eleccion deste medio como via de con-
tacto co Arquivo-.

LOCALIZACION E AREA DE DIFUSION

A maiorfa concéntrase nas provincias da Coruna e
Pontevedra -37% na Coruna, 30% en Pontevedra, 10% en Lugo,
15% na provincia de Ourense-. As localidades mais importantes
cuantitativamente -agas Santiago, Vigo e A Corufia que concentran
as delegacions das principais cadeas- son Ourense (4) e Vigo (3), e
numerosas cidades tefien duas: A Coruna, Santiago, Pontevedra,
Ferrol, Monforte.

Os concellos que posuen television local de seu son, na pro-
vincia da Coruna: Santiago, Ferrol, A Corunia, As Pontes, Cerceda e
Ames. En Pontevedra: Pontevedra, Vigo, Ponteareas, Marin, A Guarda,
Lalin e Ribadumia. En Ourense: Ourense, O Carballifio e Arnoia. En
Lugo: Lugo, Monforte, Quiroga e Chantada. E rechamante o feito de
que catro concellos con menos de 10.000 habitantes tefian television
local (Arnoia, Cerceda, Quiroga e Chantada) e, no entanto, o0 76,19%
(32 de 42) concellos con poboacion superior a esa cifra non a tenan.

Distribucion das televisions locais por provincias

Fonte: elaboracién propia.

Na distribucion por cidades das emisoras locais, Ourense des-
taca como a que concentra maior ntmero de televisions -un total de
catro-, seguida de Vigo -con tres-, A Coruna, Santiago, Pontevedra e
Ferrol -con duas-. Pola contra, Lugo soamente ten na actualidade unha.

Fonte: elaboracion propia.

Provincia da Coruna Provincia de Pontevedra
Television Localidade | Television Localidade
As Marinas TV A Coruna | Galivision A Guarda
Localia Coruna A Coruna | Tele Baixo Mifo A Guarda
Telecoruna A Coruna | Canal Deza TV Lalin
Television Local de Ames| Ames Galivision Marin Marin
TV6 As Pontes As Pontes | RTV Municipal Ponteareas

de Ponteareas
RTV Cerceda Cerceda Localia Pontevedra | Pontevedra
Ferrol TV Canal 31 Ferrol Canal47 Pontevedra | Pontevedra
Localia Ferrol Ferrol Televigo Vigo
Telesalnés Ribadumia | Localia Vigo Vigo
Localia Santiago Santiago Local 47 Vigo Vigo
Canal 47 Santiago Santiago
Provincia de Ourense Provincia de Lugo
Television Localidade | Television Localidade
TV Arnoia Arnoia Televinte Chantada
Cablevision O Carballino | Radio Television Quiroga | Quiroga
Bemposta TV Ourense Localia Telelugo Lugo
Ribeira Sacra TV | Ourense Terra de Lemos Monforte
Telemifio Ourense TV7 Monforte Monforte
Canal 47 Ourense

Fonte: elaboracion propia.

Canto a area de difusion, a maioria das televisions locais
son de ambito comarcal, seguidas das de ambito municipal e de
escasos exemplos de televisions que abranguen toda a provincia,
coma no caso de Telelugo.

CONCLUSIONS

O panorama das televisions locais en Galicia, ainda inci-
piente, é indicativo de duas tendencias: a fraxilidade e inestabili-
dade das experiencias dos ultimos anos e, asemade, a escaseza de
medios humanos e técnicos para o desenvolvemento do traballo.

Dentro deste contexto, a figura do profesional do xornalismo debu-
xase como unha persoa polivalente que desenvolve todo o proceso
de producion informativa e sen especializacion técnica ou temati-
ca. As televisions locais conforman un dos arietes do futuro do sis-
tema medidtico galego, mais carecen na actualidade dos recursos
necesarios para a elaboracion de producion propia.

A situacion dos profesionais enmarcase nun contexto hetero-
xéneo caracterizado polo alto indice de desaparicion, cambio de titu-
laridade e concentracion de emisoras en grupos de comunicacion.
Compre prestarlle especial atencion ao caso do grupo Pretesa -coa
marca comercial Localia-, que estabeleceu convenio con varias emi-
soras de television local en toda a xeografia galega e axudou a conso-
lidar as emisoras das principais cidades. Deste xeito, a experiencia da
television local en Galicia é maioritariamente de capital privado (o
79%). Esta circunstancia provoca que a principal via de financia-
mento sexa case exclusivamente a publicidade, agas unha pequena
partida que provén do alugueiro de equipamentos e produtos.

As emisoras que emiten hoxe caracterizanse pola limitacion
da sua programacion -normalmente emiten unha media de 3 ou 4
horas diarias- e pola escaseza de producion propia (ningunha ten
ingresos por venda de produtos audiovisuais propios), que impide
a creacion dun mercado de producion local.

En definitiva, o mapa das televisions que se esta a debuxar
carece ainda da estabilidade necesaria para o desenvolvemento do
audiovisual local en todas as suas facetas.

ANEXO 1: CUESTIONARIO RADIOS E TELEVISIONS LOCAIS

1.- Persoa de contacto:

2.- Nome da sua cadea/emisora (delegacion):

3.- Audiencia diaria estimada: N.° de persoas Share

4.- Ano de inicio da emision

5.- Area de difusion. Por favor, indique concello, comarca, provincia,
comunidade auténoma ou estado

6.- Empresa emisora ou propietaria:

Director:

Subdirector:
Propietarios (Indiquese a %):

7.- Formulas de financiamento. Indique a resposta ou respostas posibeis co
% que lle corresponde

Publicidade Venda de produtos

Alugueiro material a terceiros____ Subvencion

8.- Indique o volume de negocio no tltimo exercicio: €

9.- Indique, por favor, os seguintes datos do cadro de persoal do seu medio:

Ocupacion N.° persoas | N.° de Directivos N.°
que se materiais/equipos
ocupan especificos
deste labor | de que dispon
Redactor/ordenador Director
Camara Subdirector
Montador/edicion Xerente
Técnico de son/mesa Consello de administracion
Tecn. iluminacién/foco Consello asesor
Locutor/estudo Propietario
Administrativo
Comercial
Realizador
Produtor

N.° total de traballadores:

10.- Adoita alugar ou contratar equipos/persoas?
SI NON

Indique que tipo de equipos/persoas aluga principalmente

11.- Postien arquivo?
SI___ NON___

12.- Cal é o seu publico obxectivo?

13.- Que obxectivos procura?

14.- Como definen a sua lifa editorial?

15.- A stia empresa/institucion/asociacion realiza outras actividades?
SI NON
Por favor, indique cales

16.- A sta emisora ten presenza en Internet?
SI___ NON__
Por favor, indique o enderezo URL  http:/

Por favor, indique o enderezo de correo electronico

Audiencia da sta edicion electronica

N.° de visitas por dia:

N.° de paxinas visitadas por dia:

Cada canto tempo se actualizan os contidos da stua edicion electrénica?

Engada, se cre conveniente, calquera comentario ou apreciaciéon complemen-
taria.

PAXINAS WEB

* www.tvlocal.com

o www.telelugo.tv

* www.inicia.es/de/tvlocales/galicia
* www.aimc.es

TV COLABORADORAS

Localia Santiago
Localia Ferrol
Localia Pontevedra
Localia Vigo
Localia Coruna
Localia Telelugo
Televigo La 7

As Marifias TV

